
PEZA
DESTACADA

Modelo clastico de colmea
Paris, 1907.
Dr. louis thomas Jérome Auzoux

A PEZA

Este modelo de colmea esta
formado por varias pezas que
permiten a desmontaxe e
manipulacion dos seus elementos
con fins didacticos, posibilitando
a observacion do interior das celas

e mesmo a anatomia da abella.

Cada un dos elementos que a
componen esta numerado, o que
indica a posibilidade de que
estivera acompanada dunha folla
coa relacion e identificacion de
cada un deles.

O modelo procede do IES
Xelmirez | (Santiago de
Compostela), onde teria un uso
didactico, pero foi fabricado no
obradoiro do Dr. Auzoux, en Paris,
en 1907.

OS MODELOS

CLASTICOS DE AUZOUX

Os modelos desmontables foron un
recurso moi empregado no ensino da
anatomia ao longo do tempo pero foi no
século XIX cando, dan man do doutor
Louis Azoux, estas pezas remataron de
configurarse coas caracteristicas que
comparte este modelo de colmea.

Con anterioridade ao século XIX este tipo
de modelos realizabanse habitualmente
con cera, o que facia foran fraxiles, pouco
practicos para unha montaxe e
desmontaxe habitual, e sufriran un gran
desgaste co uso. Como solucion Loius
Auzoux comeza a utilizar papel maché,
pintado e vernizado. Os seus modelos,
practicos pero tamén de gran precision e
detalle, foron adquirindo moita fama e a
producion do seu obradoiro
incrementandose.

A sua popularizacion fard que amplie o
catalogo de modelos, incorporando xa
non s6 anatomias humanas senén tameén
de animais e posteriormente modelos de
plantas. Ao tempo o seu uso, que agora
ofrecia xa moitas mais posibilidades,

espallase e chega aos institutos.

OS MODELOS CLASTICOS

NO ENSINO SECUNDARIO

A mediados do século XIX producese en
Espana a consolidacion dos institutos
como centros para o ensino secundario.
Neste proceso, dirixido primeiro polo Plan
Pidal (1845) e posteriormente pola
conecida como Lei Moyano (1857), os
institutos seran concibidos como un lugar
de investigacion e experimentacion
esixindolles dotarse de gabinetes de
ciencias naturais, de fisica e xardins
botanicos cos que modernizar o ensino
destas materias.

Asi nas seguintes décadas estes centros
vironse na necesidade de adquirir
abundante material cientifico co que
conformar estas coleccions. De feito, para
facelo posible, chegaronse a implantar
medidas como a asighacion de parte do
prezo de matricula ao aumento e mellora
do material cientifico dos centros.

Neste sentido as pezas do Dr. Auzoux
foron, polo seu prestixio, das mais
prezadas, pasando a formar parte en
varios centros de segunda ensinanza dos
seus Gabinetes de Historia Natural.

COSTA RICO, R. (2004): Historia da educacion e da cultura en Galicia. Vigo, Xerais

